
كچە گۆرانیبێژی ئەمریكی مایلی سایرۆسی تەمەن 21 ساڵ رایگەیاند كە بەڵێنی داوە 
ئەمریكا بەجێ بهێڵێت ئەگەر لە هەڵبژاردنەكانی داهاتووی سەرۆكایەتی پاڵێوراوی دیموكراتەكان 

دۆناڵد ترامپ سەركەوتنی بەدەستهێنا و بوو بە سەرۆكی داهاتووی بەهێزترین وڵاتی جیهان.
ئەم گۆرانیبێژە جیهانییە لەســەر ئەكاوەنتی تایبەتی خۆی لە ئەنســتگرام لەم بارەیەوە نووســیویەتی: 

ترامپ خۆی بە كەســێكی زۆر گەورە و كەســێكی جیاواز و هەڵبژێردراو دەزانێت و ئێمەش تەنیا 
وەك پارچــە كەلوپەلێكــی بــێ نــرخ دادەنێت لەژێر قاچەكان، بۆیە بڕیارمــداوە ئەمریكا جێ بهێڵم 
كە ئەو بووە ســەرۆك، چونكە من بەرگەی قســەی پروپووچ و بێ ماناكانی ئەو پیاوە ناگرم، 
پێشــتریش ســایرۆس وێنەیەكی ترامپی لەســەر ئەنتەرنێت بڵاوكردبۆوە و بە كابووس وەســفی 

كردبوو.
شایەنی باسە دوای ئەوەی هەر یەكە لە دۆناڵد ترامپ و هیلاری كلنتۆن لە هەڵبژاردنە 
بەراییەكانی حزبەكانیان ســەركەوتنیان بەدەســتهێنا، ئێســتا بە دوو پاڵێوراوی ســەرەكی 
دادەنرێن بۆ هەڵبژاردنەكانی ســەرۆكایەتی ئەمریكا، بەڵام ئێســتا ئەمریكییەكان لە 

رێگای ئەنتەرنێتەوە زیاتر بە دوای چۆنیەتی گواستنەوە لە ئەمریكاوە بۆ كەنەدا 
دەگەڕێن بۆ ئەوەی لەو وڵاتە بژین و بەشێك لە چاودێران ئەمە بۆ ئەگەری 

سەركەوتنی ترامپ لە هەڵبژاردنەكان دەگەڕێننەوە.

لە ترسی ترامپ سایرۆس 
ئەمریكا جێ دەهێڵێت

كلۆنی بیر لە وازهێنان دەكاتەوە
ئەستێرەی سینەمایی جیهانی جۆرج كلۆنی رایگەیاند كە 
بیر لەوە دەكاتەوە لە ماوەیەكی نزیكدا بە یەكجاری واز لە 
هونــەر بهێنێت، ئەمەشــی بۆ تەمــەن گەڕاندەوە و دەیەوێ 
زیاتــر گرنگی بــە ژیانی تایبەتی خۆی بدات و ناتوانێت 
وەك بەر لە بیســت ســاڵ هەموو كاتی خۆی بۆ ســینەما 

تەرخان بكات.
كلۆنی لە لێدوانێكیدا بۆ تۆڕی هەواڵی بی بی سی لەم 
بارەیــەوە رایگەیاند: نامــەوێ جەماوەر بە پیری بمبینێت، 
چونكــە پیربــوون دەبێتــە هــۆی ئــەوەی كــە هونەرمەنــد 
نەتوانێــت كاری هونــەری زۆری هەبێــت، هەروەهــا رۆژ 
لــە دوای رۆژ چالاكیــی مرۆڤــی بەتەمەن كەم دەبێتەوە و 
لەگەڵیــدا كاری هونەریــش كــەم دەبێتــەوە و جەماوەر وەكو 

پێشوو نایبینن.
 هــەر ســەبارەت بــە بڕیــاری وازهێنانــی و كاردانــەوەی 

لەلایــەن جەماوەرەوە كلۆنــی وتی: رەنگە ئەم بڕیارە 
لــە لای جەمــاوەر تا راددەیــەك قورس بێت، بەڵام 
كــە هیــچ ئەســتێرەیەكی  لــەوەی  مــن دڵنیــام 
ســینەمایی لــە جیهــان ناتوانێــت تــا ماوەیەكی 
دواوەی  لــە  هەمیشــە  و  بێــت  بــەردەوام  زۆر 
كامیــراوە بێــت و خەریكــی نوانــدن بێت، بەڵام 
من جەماوەرەكەم دڵنیا دەكەمەوە دوای ئەوەی 
بڕیاری وازهێنانیش دەدەم لە نواندن لە سینەما 

دوور ناكەومــەوە، بەڵكــو بــە دڵنیاییــەوە روو لــە 
كاری دەرهێنــان دەكــەم، واتــە ناتوانــم لە ســینەما 

دووربكەومەوە.

فیدیا تووشی شۆك بووە
وەك چــۆن ئێســتا دووبارەكردنــەوە و نۆژەنكردنــەوەی گۆرانییە 
كۆنەكانــی هونەرمەنــدان بووەتــە دیــاردە و ژمارەیەكــی زۆری 
هونەرمەندان لە زۆربەی وڵاتان كاری لەو جۆرە ئەنجام دەدەن، 
ئێســتاش خەریكە دووبارەكردنەوەی فیلمی سینەماییش دەبێتە 
دیاردە، بەڵام جیاوازتر لەوەی كە لە گۆرانیوتنەوەدا روودەدات، 
چونكــە زۆر جــار خودی فیلمەكە بە شــێوەیەكی نوێتر بەرهەم 

دەهێندرێتەوە، یانیش سوود لە سیناریۆكەی وەردەگیرێ.
بــەم دواییــە لــە وڵاتــی هیندســتان كۆپییەكــی نوێــی فیلمی 
پێشــكەش   2016/3/11 رۆژی   )Urumi( مالاییالامــی 
كــرا كــە لــە پاڵەوانیەتی ئەســتێرەی ســینەمایی بۆڵیۆد فیدیا 
بــالان و بریســفیرا ســیكیمران، برابهۆدهیفــا، تابۆ، و لە ســاڵی 
2010 بەرهەمهاتــووە و دوای شــەش ســاڵ دووبــارە كرایــەوە، 
بەڵام نمایشكردنی فیلمەكە نەبووە هۆی دڵخۆشبوونی فیدیا، 
تووشــی شــۆكی كرد و بە ئاشــكرا تووڕەیی و ناڕەزایی خۆی 
دەربڕی، لەم بارەیەوە فیدیا وتی: هەرچەندە ئەم فیلمە یەكێكە 
لــەو كارانــەی كە من زۆر شــانازییان پــێ دەكەم و هۆكارێكی 
ســەرەكی دەركەوتــن و ناوبانگــی مــن بــوو، بــەڵام مــن هیــچ 
زانیارییەكم نەبوو دەربارەی كاتی نمایشــكردنی كە بەڕاســتی 
بۆ من مایەی شۆك بوو، بۆیە هەستم بە بێزارییەكی زۆر كرد.
چەند سەرچاوەیەكی نزیك لە فیدیا رایانگەیاند كە تووڕەبوونی 
زیاتــر لەبــەر ئــەوە بووە كە ئــاگادار نەبووە و رۆڵــی لەم فیلمە 

سەرەكی نەبووە، بەڵكو رۆڵێكی لاوەكی هەبووە.


